Салымшыларға арналған тарату сақтандыру ұйымыларының ақпараты 
Қазіргі кезде 3 сақтандыру ұйымы - «Алтын-Полис» СК» АҚ, «НАСКО-Қазақстан» ХСК» АҚ мен «Premier Сақтандыру» АҚ мәжбүрлеп тарату процесінде болуда.

Қазақстан Республикасының заңнамалық актілерінің талаптарына сәйкес «Алтын-Полис» СК» АҚ, «НАСКО-Қазақстан» ХСК» АҚ мен «Premier Сақтандыру» АҚ сақтандыру төлемдеріне кепілдік беру жүйесінің қатысушылары болып табылады, бұл жайт сақтандыру ұйымдарының кредиторларына «Сақтандыру төлемдеріне кепілдік беру қоры» АҚ-дан (бұдан әрі – Қор) көлік құралдары иелерінің азаматтық-құқықтық жауапкершілігін міндетті сақтандыру және тасымалдаушының жолаушылар алдындағы азаматтық-құқықтық жауапкершілігін міндетті сақтандыру шарттары бойынша кепілдік (сақтандыру) төлемдерін алу құқығын береді.

«Сақтандыру төлемдеріне кепілдік беру қоры туралы» Қазақстан Республикасы Заңының (бұдан әрі – Қор туралы Заң) 7-бабына сәйкес қатысушы-сақтандыру ұйымын мәжбүрлеп тарату туралы сот шешімі заңды күшіне енген күннен бастап Қор мәжбүрлеп таратылатын сақтандыру (қайта сақтандыру) ұйымы сақтандыру төлемінен заңсыз бас тартқан (толық немесе ішінара) не толық көлемде оны жүзеге асырмаған жағдайда, оның ішінде сақтандыру қызметін жүзеге асыру құқығына берілген лицензиясынан айырылғанға және мәжбүрлеп тарату туралы сот шешімі күшіне енгенге дейінгі кезеңде де сақтандыру шарттары бойынша туындаған барлық сақтандыру жағдайлары бойынша кредиторларға кепілдік төлемдерін жүзеге асыру жөнінде өзіне міндеттемелер қабылдайды.

Қор туралы Заңның 15-бабының 2-тармағына сәйкес кредитор қатысушы-сақтандыру ұйымын мәжбүрлеп тарату туралы сот шешімі заңды күшіне енген күннен бастап алты ай ішінде Қорға кепілдік төлемін жүзеге асыру жөнінде жазбаша өтініш беруге құқылы 
.
«Алтын Полис» СК» АҚ
Алматы қаласының мамандандырылған ауданаралық экономикалық сотының «Алтын Полис» СК» АҚ-ны мәжбүрлеп тарату туралы 2009 жылғы 18 тамыздағы шешімі 2009 жылғы 03 қыркүйекте заңды күшіне енді. 

2009 жылғы 03 қарашада сақтандыру ұйымының кредиторларынан кепілдік төлемдерін жүзеге асыру жөніндегі өтініштерін қабылдау аяқталды.

Агенттік Төрайымының 2009 жылғы 03 қыркүйектегі № 267 бұйрығымен сақтандыру компаниясының тарату комиссиясы тағайындалды.
Қор 2009 жылғы 03 қыркүйектен бастап қазіргі уақытқа дейінгі кезеңде «Алтын Полис» СК» АҚ-ның кредиторларына 672 млн.теңге сомасында төлемдер төледі. 
1. кепілдік төлемдерін жалпы сомасы 404,6 млн.теңге
2. өтемақы төлемдерін жалпы сомасы 160 млн. теңге

3. тікелей реттеу2 мен суброгация3 бойынша 107,4 млн. теңге сома төледі. 

«Алтын Полис» СК» АҚ-ның тарату комиссиясы 2010 жылғы 18 маусымнан бастап талаптары кезектен тыс қанағаттандырылуы тиіс (сақтандыру компаниясын мәжбүрлеп тарату туралы сот шешімі заңды күшіне енгенге дейін басталған сақтандыру жағдайлары бойынша) кредиторлармен есеп айырысуды бастады. 

Талаптары кезектен тыс қанағаттандырылуы тиіс кредиторлардың жалпы саны жалпы сомасы 99 649 020,74 теңге болатын 129 кредитор, олардың ішінде сақтандыру компаниясының тарату комиссиясы 41 кредитормен 2010 жылғы 01 қарашадағы жағдай бойынша жалпы сомасы 50 401 280 теңгеге есеп айырысуды жүзеге асырды.
«НАСКО-Қазақстан» ХСК» АҚ
Алматы қаласының мамандандырылған ауданаралық экономикалық соты 
2010 жылғы 05 наурызда «НАСКО-Қазақстан» ХСК» АҚ-ны мәжбүрлеп тарату туралы шешім қабылдады, ол шешім 2010 жылғы 26 наурызда заңды күшіне енді.

Агенттік Төрайымының 2010 жылғы 26 наурыздағы № 70 бұйрығымен «НАСКО-Қазақстан» ХСК» АҚ-ның тарату комиссиясы тағайындалды.

2010 жылғы 26 қыркүйекте Қорға сақтандыру ұйымының кредиторларынан кепілдік төлемдерін жүзеге асыру жөніндегі өтініштерін қабылдау аяқталды.
Қор 2010 жылғы 26 наурыздан бастап қазіргі уақытқа дейінгі кезеңде «НАСКО-Қазақстан» ХСК» АҚ-ның кредиторларына 8,2 млн.теңге сомасында төлемдер төледі. 
1. кепілдік төлемдерін жалпы сомасы 7,8 млн.теңге;

2. тікелей реттеу мен суброгация бойынша 0,4 млн. теңге.

«НАСКО-Қазақстан» ХСК» АҚ-ның тарату комиссиясы 2010 жылғы 
01 қарашадағы жағдай бойынша таратылатын сақтандыру ұйымы кредиторларының талаптары тізілімінің барлық кезектеріндегі кредиторлармен толық көлемде есеп айырысты (2-кезек «еңбек шарты бойынша жұмыс iстейтiн адамдармен еңбекке ақы төлеу бойынша және авторлық шарттар бойынша сыйақылар төлеу бойынша есеп айырысу», 5-кезек «өзге жасалған сақтандыру шарттары бойынша кредиторлардың талаптары, сондай-ақ сақтандыру ұйымдарын мәжбүрлеп тарату кезiнде сақтандыру шарттары бойынша, жүзеге асырылған кепiлдiк төлемдерi, өтемақы төлемдерi және оларды жүзеге асыруға байланысты өзге де шығыстар бойынша сақтанушыларға (сақтандырылушыларға, пайда алушыларға) сақтандыру төлемдерiнің жүзеге асырылуына кепілдік беретін қордың талаптары», 8-кезек «Қазақстан Республикасының заңнамалық актiлерiне сәйкес басқа кредиторлармен есеп айырысу»).

«Premier Сақтандыру» АҚ
Алматы қаласының мамандандырылған ауданаралық экономикалық соты 
2010 жылғы 15 ақпанда «Premier Сақтандыру» АҚ-ны мәжбүрлеп тарату туралы шешім қабылдады, ол шешім 2010 жылғы 20 мамырда заңды күшіне енді.

Агенттік Төрайымының 2010 жылғы 20 мамырдағы № 127 бұйрығымен «Premier Сақтандыру» АҚ-ның тарату комиссиясы тағайындалды.

2010 жылғы 20 қарашада «Premier Сақтандыру» АҚ-ның кредиторларынан кепілдік төлемдерін жүзеге асыру жөніндегі өтініштерін қабылдау аяқталды. 
Қор 2010 жылғы 20 мамырдан бастап қазіргі уақытқа дейінгі кезеңде «Premier Сақтандыру» АҚ-ның кредиторларына 145,1 млн.теңге сомасында төлемдер төледі. 
1. кепілдік төлемдерін жалпы сомасы 122,6 млн.теңге;

2. тікелей реттеу мен суброгация бойынша 22,5 млн. теңге.
Агенттік 2010 жылғы 24 қыркүйекте «Premier Сақтандыру» АҚ-ның аралық тарату балансын және кредиторлар талаптарының тізілімін бекітті. 

Агенттік таратылатын сақтандыру ұйымы кредиторларының мүдделерін қорғау мақсатында 2010 жылғы 19 қазанда «Premier Сақтандыру» АҚ-ның кредиторлар комитетінің құрамын бекітті. 2010 жылғы 29 қазанда сақтандыру ұйымының кредиторлар комитетінің 1-отырысы болып өтті. 

Қазіргі уақытта «Premier Сақтандыру» АҚ-ның тарату комиссиясы сақтандыру ұйымының кредиторларымен есеп айырысуға қажет тарату массасын қалыптастыру жұмысын жүзеге асыруда, ол сақтандыру ұйымының борышкерлерінен дебиторлық берешекті өндіріп алу және «Premier Сақтандыру» АҚ-ның иелігіндегі мүлікті сату арқылы жүзеге асырылуда.
� Қорға «Алтын Полис» СК» АҚ бойынша өтінішті және қажетті құжаттарды беру мерзімі сақтандыру ұйымын мәжбүрлеп тарату туралы сот шешімі заңды күшіне енген күннен бастап екі айдан аспайтын болған.


2  Сақтандыру жағдайы басталған кезде жәбiрленушi не Қазақстан Республикасының заңдарына сәйкес өмiрiне, денсаулығына және (немесе) мүлкіне келтiрілген зиянды өтеуге құқылы адам сақтандыру төлемін алу үшін жәбiрленушi көлік құралдары иелерінің азаматтық-құқықтық жауапкершілігін міндетті сақтандыру шартын жасасқан тікелей сақтандырушыға (сақтандыру компаниясына) өтініш жасайды. Тікелей сақтандырушы пайда алушыға сақтандыру төлемін қолданыстағы заңнамада көзделген тәртіпте жүзеге асырады, бұдан кейін кінәлі адамның компаниясына зиянды өтеу туралы талап қояды. 


3 Суброгация – сақтанушыға (пайда алушыға) келтірілген зиян үшін жауапты адамнан келтірілген зиян шегінде өтемақы талап ету құқығының сақтандыру төлемін төлеген сақтандыру компаниясына ауысуы.








